
2024-2025 оқу жылы

«Айкөркем» жекеменшік балабақшасы

Тренинг: «Менің ішімдегі бала»
 Мақсаты:
Тәрбиешілер мен ата-аналарға баланы тұлға ретінде қабылдаудың психологиялық маңызын ұғындыру;

Эмпатия, тыңдай білу, түсіністік қабілеттерін дамыту.

Ұзақтығы: 30–40 минут
 Қатысушылар: педагогтар, ата-аналар, жас мамандар

Тренинг барысы
1. Шаттық шеңбері (5 мин)
Қатысушылар шеңберге тұрып, өз есімін және бір жағымды қасиетін айтады.
Мысалы: «Мен – Ләззат, мен мейірімдімін.»
Жылы әуен қосуға болады.

2. «Мен – бала едім...» жаттығуы (10 мин)
Қатысушылардан көзін жұмып, өздерінің 5 жас кезін елестету сұралады:
– Сіз қандай едіңіз?
– Сізге не ұнайтын еді?
– Ересектер сізге қалай қарайтын еді?
Содан кейін әркім қысқаша ойымен бөліседі.

Мақсаты: баланың ішкі әлемін еске түсіру, эмпатия қалыптастыру.
3. «Құрмет сөзі» жаттығуы (10 мин)
Психолог қатысушыларға түрлі түсті стикер таратады.
Әрқайсысы өз балаларына немесе топтағы балаларға айтқысы келетін жылы, қолдау сөзі жазып, плакатқа жапсырады.
Мысалы:
«Мен саған сенемін!»

«Сен кереметсің!»

«Қолыңнан бәрі келеді!»
 Қорытынды: плакаттан «Құрмет қабырғасы» жасалады.
4. «Сиқырлы орындық» (10 мин)
Ортаға орындық қойылады. Бір қатысушы отырады, ал басқалары оған жылы сөздер айтады.
(Бұл ойынды балабақшада балалармен де қолдануға болады).
 Мақсаты: позитивті қарым-қатынас пен өзара құрмет сезімін арттыру.
5. Қорытынды рефлексия (5 мин)
Психолог:
«Бала бізге қарап, өзін көреді. Егер біз құрмет көрсек – ол да құрмет көрсетеді.»
Қатысушылардан тренингтен алған әсерін бір сөйлеммен айту сұралады:
«Мен бүгін түсіндім...», «Мен енді тырысамын...»

 Қорытынды сөз (Психолог Л. Бекеева):
«Бала – кішкентай емес, ол толыққанды тұлға.
Біз оған тек бағыт берушіміз.
Балаға құрмет – оның болашағына жол ашу.»

